
UTILISAR  
CORRECTAMAIN 
L‘ANTIBIOTICA

Scleri cun ina persuna medicinala spezialisada, 
sch‘ina terapia d’antibiotica è necessaria.

L’antibiotica gida be cunter bacterias. Ella n’è betg necessaria per 
mintga infecziun bacteriala e po chaschunar effects secundars. Bleras 
infecziuns guareschan er senza ella. Cunter virus (p.ex. dafraid, grippa) 
n’ha l’antibiotica nagin effect. 

Prendai l’antibiotica be sco prescrit da la  
media u dal medi.

As tegnai vi da la dosa e vi da la durada dal tractament exacta.  
Prendai mintga dosa. En cas d’effects secundars, contactai Vossa 
pratica da medi u da dentist ubain Vossa apoteca.  

Returnai l’antibiotica ch’è vanzada a l’apoteca 
u a la pratica da medi.

Na conservai betg l’antibiotica ch’è vanzada a chasa e na la duvrai 
betg per tractar autras malsognas. Na dai betg vinavant l’antibiotica 
ad autras persunas e na la dismettai mai en il rument da chasa u en 
l’aua persa.

Ina iniziativa communabla da

Tge è antibiotica?
L’antibiotica è in medicament che basegna in 
recept. Ella mazza las bacterias u impedescha  
che quellas creschian. L’antibiotica n’ha nagin  
effect cunter virus (p.ex. dafraid, grippa).

Tge èn resistenzas a l’antibiotica?
Il diever d’antibiotica po far che las bacterias 
s’adatteschan e che l’antibiotica n’ha pli nagin 
effect. Las bacterias resistentas pon sa multiplitgar 
e vegnir transmessas ad autras persunas ed ad 
animals. Resistentas na daventan betg las persunas, 
mabain las bacterias.

Pertge èn resistenzas a l’antibiotica in problem?
Il tractament d’infecziuns cun bacterias resistentas 
po esser fitg difficil u schizunt nunpussaivel. Il diever 
memia frequent u fauss d’antibiotica po accelerar 
la furmaziun e la derasaziun da resistenzas. 

Tge pudain nus far?
L’antibiotica vegn prescritta cun ina dosa ed ina  
durada dal tractament exacta. Igl è impurtant da  
sa tegnair vi da quellas. L’antibiotica ch’ins na dovra 
betg pli, duai vegnir restituida a l’apoteca u a la 
pratica da medi.

Resistenzas a l’antibiotica:  
in problem global

Las resistenzas a l’antibiotica creschentas èn ina  
smanatscha globala per las persunas e per ils 
animals. Er en Svizra. Per che l’antibiotica restia 
efficazia stuain nus la duvrar en moda responsabla. 
Las persunas a las qualas vegn prescritta l’antibiotica, 
ston prender quella correctamain e restituir las 
dosas che vanzan. In diever correct da l’antibiotica 
è impurtant.

Las pli impurtantas dumondas  
e respostas davart l’antibiotica  
e las resistenzas a l’antibiotica

